
LATIHAN PERIBAHASA 3

Baca petikan di bawah dengan telitinya, kemudian senaraikan lima peribahasa yang berkaitan dengan
maksud dalam petikan atau hampir-hampir sama dengan maksud yang cuba disampaikan dalam
petikan.

Peristiwa 13 Mei 1969 yang berlaku di tanah air ini disebabkan oleh sikap penduduk yang
tidak bermuafakat dalam sesuatu perbincangan dan mereka hanya berpegang pada pendapat
masing-masing sahaja. Oleh hal yang demikian, pertumpahan darah berlaku apabila penduduk
berbilang bangsa dan agama berlawan sesama mereka dan sejarah hitam ini menyebabkan
kematian dan kecederaan dalam kalangan penduduk yang tidak bersalah turut menjadi mangsa
Perdana Menteri pada waktu itu terpaksa mengambil pendekatan untuk membentuk dasar perpaduan
dengan memperkenalkan Rukun Negara agar rakyat yang berbilang kaum akan mematuhi peraturan
di tanah air ini. Mereka juga sedar bahawa apabila kita Bersatu, kita menjadi kuat apabila kita
berpisah, kita menjadi lemah. Menyedari hakikat tersebut Perdana Menteri tidak mahu rakyatnya
sudah terkena dan mendapat kesusahan baru mahu beringat-ingat. Rukun Negara yang masih
relevan sehingga saat ini membuktikan bahawa penduduk yang sepakat dan seia sekata akan dapat
hidup aman damai. Sebaliknya, penduduk yang ingin melakukan sesuatu yang membahayakan
keselamatan negara perlu dikesan dan ditangkap oleh pihak berkuasa demi kesejahteraan semua.

